
 

 
 
 
 

                                                                            
Nuusbrief 11 Maart 2022 

Skitterende uitslae vir Hoërskool Vredendal se atlete 

Ure se harde werk en baie opoffering het verlede naweek vir ses van ons atlete vrugte 

afgewerp tydens die Wes-Kaap-atletiekbyeenkoms te Dal Josaphat Stadion in die Paarl. Die 

ouers en skool kan ook uitsien na nog vele skitterende uitslae aangesien baie van hierdie 

atlete nog o/15 is. 

Oloff le Roux het ‘n 4de plek in gewigstoot Seuns o/15 behaal, Anli Engelbreht ‘n 3de plek in 

spiesgooi Dogters o/15 (43,87m), Jandré Esterhuyse ‘n 3de plek in Seuns Hamergooi o/15 

(45,48m) en Anja Coetzee ‘n pragtige 2de plek in Hamergooi Dogters o/15 met ‘n afstand 

van 45,50m. 

Dit was egter Khyle Machelm en Chris-Mari Nel wat gesorg het vir die beste uitslae van die 

dag. Khyle het teen sterk kompetisie uit die hele Kaapprovinsie skitterend presteer deur die 

Driesprong vir Seuns o/17 oortuigend te wen. Die afstand van sy wensprong, 13,22 m.  

Chris-Mari Nel het selfs nog beter presteer deur al drie haar items oortuigend te wen. Haar 

afstande in Gewigstoot (14.92m), Hamergooi ( 47.40m) en Diskus (46.06), almal Dogters 

o/15, was goed genoeg vir oortuigende oorwinnings.  

Chris-Mari, Khyle, Anja en Anli is ook opgeneem in die Wes-Kaapspan wat vanaf 16 Maart 

aan die nasionale kampioenskappe in Germiston gaan deelneem. 

Baie geluk Dallers! 

 
Afwesig Jandré Esterhuyse en Khyle Machelm 

Foto geneem deur Anneke Nel 

Weskus skole sportvrou van die jaar 2019/2020 genomineer as Wes-Kaapse skole 

sportvrou van die jaar 2019/2020. 

Chris-Mari Nel het Saterdag, 5 Maart  weggestap as een van die genomineerdes by die Wes-

Kaapse skole sportvrou van die jaar. 

Sy is alreeds aangewys as die Weskus skole sportvrou van die jaar. 

Dit is sowaar ‘n besonderse prestasie. 

Baie geluk, Chris-Mari, sowaar iets waarop jy kan trots wees. 

 
Chris-Mari Nel  

Foto geneem deur Anneke Nel 

 

Eerste rugby- en netbalwedstryde vir 2022 te Hopefield. 

Op Saterdag, 5 Maart het ons Netbal- en Rugbyspanne aan Hopefield se sportdag 

deelgeneem. Na 'n warm Saterdag op die sportveld is die uitslae as volg: 

Netbal o/19A 

wen teen Piketberg 

verloor teen La Rochelle (Paarl) 

verloor teen Fairmont 

o/16A Netbal 

wen teen Diazville Sekondêr 

wen teen Ceres Sekondêr 

en verloor teen La Rochelle (Paarl) 

 



 

o/19A Rugby 

verloor teen Hoërskool Swartland 0 - 5 

verloor teen Diazville Sekondêr 10 – 15 

Baie dankie vir elke ondersteuner wat die dag bygewoon het, hoop ons sien almal by ons 

eerste sportdag, Saterdag, 12 Maart te Ceres teen Charlie Hofmeyr. 

Sterkte Dallers! 

 

 

Skaak  

Legene Maletta (links) en Mea van Zyl (regs) het vir die Weskus damespan aan die "Western 

Cape inter Regional" toernooi deelgeneem. Daar was ses spanne en Weskus behaal 'n 3de 

plek. Legene en Mea het beide 3.5 uit 5 wedstryde gewen. Hulle ontvang 'n bronsmedalje 

en 'n trofee wat by die Olifantsrivier skaakklub uitgestal sal word.  

Baie geluk julle twee 

 
 
 

 



 

Boks  

Micaele Venter het Saterdag, 5 Maart, aan ‘n bokstoernooi in Kaapstad deelgeneem. 

In 'n vertoongeveg het Micaele haar meer ervare en ouer teenstander totaal oorheers. 

Geluk, Micaele. 

 
Liefdadigheidsprojekte van Mnr en Mej HSV-finaliste.  

 

Alicia Louw en Berno Owies 

Alicia en Berno het op 24 Februarie die minder bevooregte kinders wat nie altyd hul hare 

kan knip by ń salon nie, uit gehelp om ook goed te kan voel oor hulle self en netjies te voel. 

Hulle het sommer n lekker klompie hare gesny! 

 

 
 



 

Denise Louw en Philip Verwey 

Denise en Philip het vir die minder bevoorregte mense, soos jy uit die dorp ry (mall se kant) 

gaan geskenkies en klere uitdeel op 23 Februarie. Ons het al die kinders bymekaar geroep 

en alles gelyk opgedeel en gesorteer sodat elkeen 'n  klein geskenkie ontvang. Dankie aan 

almal wat skenkings vir die projek gemaak het! 

 
Eliza-Mari Janse van Rensburg en Curwin Koopman 

Eliza-Mari en Curwin het 'n karwas die 11de Februarie gehou van 3 uur die middag af. Dit 

was vir vriende en familie. Hulle het motors, bakkies en motorfietse gewas. Hulle het R1 100 

gemaak.  

 
 



 

Die tweede been van hul projek was om met die geld wat hul vir die karwas ingesamel het, 

op 26 Feb om 10:00 die oggend by Onse Kaia vir die mense daar 'n groentetuin te maak met 

wortels, spinasie, eiervrug, tamaties, strawberries, sage, roosmaryn en marry golds. Ons het 

ook vir elke inwoner ‘n pakkie koekies en koffie gegee. Ons het ook vir elke kamer ‘n plant 

gegee om te help met die suurstofvrystelling in die omgewing. Dit alles het hulle gedoen 

met die geld wat hul vroeër die maand tydens hul karwas gemaak het. 

 
Francia Nel en Theunis Roux 

Francia en Theunis het 'n  movie night gehou waar hulle R4 500 ingesamel het vir 

Olifantsrivier Vereniging vir Gestremdes.   Die orige chips en hotdogs is ook vir hulle 

geskenk. 

 

 



 

Hulle het ook koekies gebak en twee leesboeke aan die Olifantsrivier Vereniging vir 

Liggaamlike Gestremdes geskenk. 

 
Franzelle de Villiers en Khyle Machelm 

Franzelle en Khyle het by vriende en familie klere ingesamel om aan minder bevoorregdes te 

skenk. Hulle het 'n video van hul projek gemaak en dus kan dit nie hier geplaas word nie. 

Hieronder is 'n foto van die twee.  

 
Inge Landsberg en Christivan Fryer 

Hulle het op Valentynsdag vroeg die personeel by die Covid-saal by die hospitaal bederf met 

twee heerlike bokse Valentynslekkernye en 'n Covid-beeldjie.  Baie dankie aan Glazed 

Pottery Studio (Elana v d Heever), Infra Ent Delights  (Ina J v Rensburg), Leana Nel, Soné 

Kotze (Coffee Snob) vir skenkings ontvang om dit moontlik te maak. 

 



 

Verder het hulle ook vir hul tweede Mnr & Mej Hoërskool Vredendal projek op 25 Februarie 

'n ontbyt "Breakfast with a View" gehou - ten bate van Matzikama Dierebeskermingskliniek. 

Lootjies is ook vooraf verkoop vir n geskenkpak wat gewen kon word. R11 385 is ingesamel 

met die twee projekte. Die bedrag is aan Dr Ndlovo oorhandig by die ontbyt. Inge & 

Christivan is dankbaar vir die gemeenskap se betrokkenheid by die projek. 

 
 

Jana Volgraaff en Lambrecht Cornelissen 

Jana en Lampies het met lootjielyste die dorp ingevaar en twee geskenkte items op die lys 

gehad. Op 25 Februarie het hul die gelukkige trekking gehou. Die R8000 wat Jana en 

Lambrecht ingesamel het, gaan aan die DBV geskenk word. Baie dankie vir alle 

ondersteuning. Hulle het 'n video van die gebeure, dus 'n foto van hul hieronder.  

 



 

Johani Coetzee en AJ Botha 

Johani en AJ het geld ingesamel met ysieverkope en toe cupcakes gaan uitdeel by die 

kindertjies van Rekkies en Tekkies. 

 

Lea Kearney en Sebastian Strauss 

Lea en Sebastian het 165 cupcakes gebak vir hul projek "Cupcakes for Cansa" wat hul op 14 

en 15 Februarie afgelewer het. Met die projek het hul R1670 vir Cansa ingesamel. Lea het 

ook haar baie lang hare genip en geskenk.  

 



 

Nikita Dreyer en Shadee Hamed 

Op 26 Februarie het Nikita en Shadee cupcakes wat hul gebak het by die ouetehuis gaan 

afgee en ook gehelp by die Sprayathon voor Vredendal Spar. Hulle het hier R1365 ingesamel 

vir Kansa. Vroeër die maand het hul ook gehelp met 'n Kansa-lootjieprojek en het ook met 

die projek R2 057 ingesamel vir Kansa. 

 

 



 

Robyn Cloete en Vincent Cloete 

Robyn en Vincent het speelgoed by die skool ingesamel vir hul projek “Stuff a bus”. Hulle 

het die skoolbus volgemaak en toe het hulle die speelgoed vir verskeie minder bevoorregde 

kleuterskole geskenk.  

 

Sharné Bornmann en Dewaldt Nagel 

Sharné en Dewaldt het vir paar vriende en familie gevra vir ou klere en ook vir die klein 

kindertjies pakkies lekkers opgemaak en vir hulle uitgedeel . Hulle het dit oor 'n naweek 

gaan afgee by die plaaswerkers wat swaarkry in hul gemeenskap. 

 

 



 

Suné Nel en Eduard Kellermann 

Suné en Eduard het op 17 Februarie muffins met 'n koffie met 'n kaartjie uitgedeel vir die 

personeel by die Covid-saal van die Vredendal hospitaal.  

 

Winé Steenkamp en JP Coetzee 

Winé en JP het twee Saterdae hul tyd gegee en gehelp met die Kansa Sprayathon. Hulle het 

onderskeidelik R950 en R2 080 ingesamel vir Kansa.  

 

Hulle het ook nog 'n projek aangepak naamlik hul gemengde soet en sout projek. Hulle het 

deur die dorp geloop en al hul pakkies soet en sout gebak uitverkoop. Hulle het R730 

ingesamel, ook vir Kansa.  

 

 

 

Hoërskool Vredendal die tuiste van Trotse Dallers. 


